
Հայաստանի Հանրապետության կառավարության «Հայաստանի Հանրապետության կառավարության 2004 թվականի հուլիսի 1-ի N 1210-Ն և 2002 թվականի հունիսի 1-ի N 1009-Ն որոշումների մեջ փոփոխություններ և լրացումներ կատարելու մասին» որոշման լրամշակված նախագծի  (այսուհետ` նախագիծ) ընդունման վերաբերյալ շահագրգիռ գերատեսչություններից ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
2020-09-16 թիվ
01/8-5/13953-2020 գրություն
	Նախագծի վերաբերյալ առարկություններ և առաջարկություններ չունի



	
	

	ՀՀ արդարադատության  նախարարություն
2020-10-05 թիվ
01/27.1/22519-2020 գրություն
	1. «ՀՀ կառավարության 2002 թվականի հունիսի 20-ի N 1009-Ն և 2004 թվականի հուլիսի 1-ի N 1210-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրի «ՀՀ» հապավումն անհրաժեշտ է բացել՝ ելնելով «Նորմատիվ իրավական ակտերի մասին» օրենքի 12-րդ հոդվածի 3-րդ մասի պահանջներից:
2. Նախագծով նախատեսվում է Հայաստանի Հանրապետության կառավարության 2004 թվականի հուլիսի 1-ի «Հայաստանի Հանրապետության արհեստագործական հոսքով ավագ դպրոցներն արհեստագործական ուսումնարաններ վերանվանելու, մի շարք պետական ոչ առևտրային կազմակերպություններ վերակազմակերպելու, «Հայաստանի հանրապետության պետական արհեստագործական ուսումնարան» պետական ոչ առևտրային կազմակերպության օրինակելի կանոնադրությունը հաստատելու և Հայաստանի Հանրապետության կառավարության 2002 թվականի հուլիսի 25-ի N 1392-ն որոշման մեջ փոփոխություն կատարելու մասին» N 1210-Ն և Հայաստանի Հանրապետության կառավարության 2002 թվականի հունիսի 20-ի «Հայաստանի Հանրապետության միջին մասնագիտական պետական ուսումնական հաստատությունները վերակազմակերպելու և Հայաստանի Հանրապետության պետական քոլեջների օրինակելի կանոնադրությունը հաստատելու մասին» N 1009-Ն որոշումների մեջ կատարել փոփոխություններ։ Մինչդեռ, հիշյալ որոշումների նախաբաններում բացակայում են նշված որոշումները ընդունելու իրավական հիմքը սահմանող լիազորող նորմերը: 
Այս առումով հարկ է նկատի ունենալ ՀՀ Սահմանադրության 6-րդ հոդվածի 2-րդ մասի դրույթները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Նորմատիվ իրավական ակտերի մասին» օրենքի 37-րդ հոդվածի 3-րդ մասի պահանջների համաձայն՝ եթե նորմատիվ իրավական ակտը հակասում է հետագայում ուժի մեջ մտած ավելի բարձր իրավաբանական ուժ ունեցող նորմատիվ իրավական ակտին, ապա իրավաստեղծ մարմինը, բացառությամբ Ազգային ժողովի և հանրաքվեով ընդունված օրենքների (...), պարտավոր է իր ընդունած նորմատիվ իրավական ակտն ուժը կորցրած ճանաչելու մասին կամ փոփոխություն կամ լրացում կատարելու մասին ընդունել նորմատիվ իրավական ակտ ավելի բարձր իրավաբանական ուժ ունեցող նորմատիվ իրավական ակտերն ուժի մեջ մտնելու օրվանից հետո` երկու ամսվա ընթացքում (...):
 «Նորմատիվ իրավական ակտերի մասին» օրենքի 46-րդ հոդվածի 1-ին մասի պահանջների համաձայն՝ այն նորմատիվ ենթաօրենսդրական ակտերը, որոնք ընդունած մարմինները 2015 թվականի փոփոխություններով Սահմանադրության կամ համապատասխան մարմիններին կամ պաշտոնատար անձանց ենթաօրենսդրական նորմատիվ իրավական ակտ ընդունելու լիազորություն սահմանող օրենքների ուժի մեջ մտնելուց հետո այլևս իրավասու չեն ընդունելու ենթաօրենսդրական նորմատիվ իրավական ակտեր, շարունակում են գործել, սակայն արգելվում է դրանցում փոփոխություններ և լրացումներ կատարել: (...):

	Ընդունված են
	Որոշման նախագծում կատարվել են համապատասխան փոփոխություններ

	ՀՀ արդարադատության  նախարարություն
2020-12-10 թիվ
01/27.1/26996-2020 գրություն
	1.Հայաստանի Հանրապետության կառավարության 2002 թվականի հունիսի 20-ի N 1009-Ն և 2004 թվականի հուլիսի 1-ի N 1210-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման լրամշակված նախագծի (այսուհետ՝ Նախագիծ) 1-ին կետի 2-րդ ենթակետի ա. պարբերությամբ լրացվող 3-րդ և 4-րդ ենթակետերով, համապատասխանաբար, նախատեսվում է, որ խորհրդի համապատասխան անդամների թեկնածությունները ուսումնարանի մանկավարժական կազմից և ուսանողների կազմից լիազորված մարմնին ներկայացնում է տնօրենը: Թեկնածուն առաջադրվում է ուսումնարանի մանկավարժական և ուսանողական խորհուրդների կողմից սահմանված ընթացակարգի համաձայն: Նշված կարգավորումների վերլուծությունից բխում է, որ ի տարբերություն գործող կարգավորման՝ խորհրդի անդամների թեկնածությունը լիազոր մարմնին ներկայացնելու իրավասությունը մանկավարժական և ուսանողական խորհուրդների փոխարեն վերապահվում է տնօրենին:
Նախագծի ընդունման հիմնավորման համաձայն՝ ներկայումս մանկավարժական և ուսանողական խորհուրդները թեկնածուներին լիազոր մարմնին են ներկայացնում ուսումնական հաստատության տնօրենի ուղեկցող գրությամբ, ուստի անհրաժեշտություն է առաջացել այն նույնպես ամրագրել կանոնադրություններում՝ սահմանելով, որ թեկնածուներն ընտրվում են համապատասխան խորհուրդների կողմից՝ նախապես սահմանված ընթացակարգի համաձայն: Մինչդեռ նախագծով նախատեսվող ձևակերպումից պարզ չէ՝ առաջարկվող կարգավորման պարագայում պահպանվում է արդյոք խորհրդի համապատասխան անդամների թեկնածությունները համապատասխանաբար, մանկավարժական և ուսանողական խորհուրդների կողմից առաջադրելու ընթացակարգը, ուստի գտնում ենք, որ Նախագծով առաջարկվող կարգավորումն այս առումով ունի հստակեցման կարիք:
 
2. Նախագծի 1-ին կետի 2-րդ ենթակետի գ. պարբերությամբ  շարադրվող 66-րդ կետում անհրաժեշտ է նշել իրավական ակտի կրճատ անվանումը՝ ելնելով «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջներից: Նույն դիտողությունը վերաբերում է նաև նախագծի 2-րդ կետի 2-րդ ենթակետի գ. պարբերությամբ  շարադրվող 66-րդ կետին:


	Ընդունված են
	Որոշման նախագծում կատարվել են համապատասխան փոփոխություններ



